
Керамічныя падлогі 
ў культавых будынках Беларусі 

ў XI— XIII стйт.

Неад’емнай часткай кож нага будынка 
з ’яўляецца падлога. У Раннім сярэднявеччы  
жылыя пабудовы плямёнаў, што насялялі 
тэрыторыю Беларусі мелі глінабітныя альбо 
пясчаныя падлогі, пазней іх рабілі з дошак  
рознай таўшчыні. У XI стагоддзі на беларускіх 
землях пачалі ўзводзіць каменныя храмы. 
Візантыйскія дойліды, якія іх будавалі, рабілі 
падлогі з керамічных паліваных плітак.

Адзначым, што ў візантыйскіх каменных будынках падлогі рабілі 
пераважна з мармуру. Паколькі на славянскіх землях яго радовішчаў 
не было, іх збольшага замянілі керамічныя падлогі. Даследчыкі лічаць, 
што выкарыстанне і выраб паліваных керамічных плітак на землі ўсход- 
ніх славян (напачатку ў Кіеў) прынеслі канстанцінопальскія майстры1.

У XII ст. падлогі ў манументальных будынках на тэрыторыі Кіеўскай 
Русі рабілі ў выглядзе мазаік, альбо шыферных (каменных) пліт, ці вы- 
кладалі з керамічных плітак. Былі выпадкі, калі ў храмах іх часткова ра- 
білі не толькі з плітак, але і з цэглы (плінфы), напрыклад, у Смаленску. 
Мазаіка набіралася з кавалачкаў шкляной смальты, якую ўціскалі не- 
пасрэдна ў слой рошчыны. Шмат у якіх будынках Кіева ці Пераяслава 
і мазаічныя падлогі і падпогі з шыферных пліт рабілі ў адным будынку. 
Аднак частку падлогі ў бакавых нефах ці ў апсідах насцілалі з кераміч- 
ных плітак. У невялікіх будынках падлогі былі больш сціплыя — толь- 
кі керамічныя.

Беларускія дойліды ўжо ў XI ст., калі будавалі каменныя будынкі 
на ўзор візантыйскіх, адмовіліся ад драўлянай ці глінабітнай падпогі. 
Асноўным матэрыялам для пакрыцця падлогі ў храмах і княжацкіх па
лацах сталі разнастайныя керамічныя пліткі.

У XI ст. гэтымі пліткамі выкладалі падлогу ў бакавых і цэнтральных 
частках Сафійскага сабора ў Полацку. Гэта засведчылі вынікі першых 
яго даследаванняў у пачатку XX ст., праведзеных П.Пакрышкіным, які, 
на жаль, іх не надрукаваў, гэта ў 1915 г. зрабіў К.Шароцкі. Ён паведаміў, 
што акрамя старажытных падмуркаў выявілі васьмігранны слуп насупра- 
ць галоўнай апсіды, пілястры, што захаваліся на заходнім і ўсходнім фа
садах, а таксама рэшткі першапачатковага ўвахода ў храм (шырынёй 1 
сажань і 5 вяршкоў). К.Шароцкі падрабязна апісаў муроўкі сцен сабора 
і паведаміў, што старажытная падлога Сафійскага сабора зробленая з 
прадаўгаватых шасцігранных плітак, пакладзеных на вапнавай рошчы- 
не, і знаходзіцца на глыбіні 1,5 аршына ад узроўню сучаснай падлогі2.

Пад час раскопак у другой палове XX ст. у заходнім папярочным 
нефе Полацкай Сафіі археолагі знайшлі рэшткі старажытнай кераміч- 
най падлогі на цамянкавай аснове. Тут былі сабраныя кавалкі паліва- 
ных плітак жоўтага і зялёнага колераў3.

Пліткі падлогі, знойдзеныя археолагамі ў ходзе раскопак Сафійска- 
га сабора, што захоўваюцца ў фондах Полацкага гісторыка-культурна- 
га запаведніка (каля 100 фрагментаў і цэлых экзэмпляраў), вывучала

Дацэнт кафедры гісторыі Веларусі 
і музеязнаўства Беларускага дзяржаўнага 
ўніверсітэта культуры і мастацтваў 
(БДУКіМ), кандыдат гістарычных навук, 
дацэнт. Нарадзіўсяў 1954 г. у Мсціславе.
У 1976 г. закончыў гістарычны факультэт 
БДУ, у 1980 г. — аспірантуру Інстытута 
гісторыіАН БССР. У 1981 г. абараніў 
кандыдацкую дысертацыю на тэму 
"Археалагічнае вывучэнне помнікаў 
манументальнага дойлідства XI—XVII стст. 
на тэрыторыі Беларусі (метадычныя 
даследаванні)". У 1976—1992гг. працаваў 
у Беларускім рэстаўрацыйным праектным 
інстытуце: археолагам, загадчыкам 
аддзела археалогіі. У 1990—1996 гг. — 
дэпутат Вярхоўнага Савета Рэспублікі 
Беларусь, з 1992па 1995 г. — намеснік 
старшыні камісіі па культуры, адукацыі і 
захаванні гістарычнай спадчыны. 3 1995г. 
працуе ў БДУКіМ. У 1999-2017 гг. -  
старшыня Таварыства беларускай мовы 
імя Ф.Скарыны. Даследуе архітэктуру 
і матэрыяльную культуру БеларусіXI—
XVIII стст. (гісторыю будаўнічай тэхнікі). 
Аўтар больш за 200 навуковых публікацый, 
аўтар і суаўтар 12 кніг. Сярод іх: ”Памятники 
монументального зодчества Белоруссии 
XI—XVII вв. Архитектурно-археологический 
анализ " ( Мн., 1988); "Старойкі мураванай 
кнігГ(Мн., 1990); "Старажытны Мсціслаў"
(Мн., 1992, у суаўтарстве з М. А. Ткачовым); 
"Манументальнае дойлідетва Беларусі 
XI—XVIII стагоддзяў. Псторыя будаўнічай 
тэхнікі” (Мн., 2001);"Магілёўская 
ратуша. Гістарычнылёс і адраджэнне"
(у суаўтарстве з А. Р. Агеевым) (Магілёў, 
2010); "Кароткая псторыя архітэктуры 
Беларусі"(Мн., 2015);"Псторыя 
еярэднявечнай ЕўропьГ(Мн., 2016); 
'Тісторыя Расіі. Ад Сярэднявечча да 
сучаснасцГ(усуаўтарстве)(Мн., 2018);
"Эвалюцыя будаўнічых матэрыялаў і тэхнікі 
манументальнага дойлідства Беларусі XI — 
XVIIIстст."(Мн., 2020).

І.Ганецкая. Усе яны маюць квадратную форму (9,5x9,5 см 
альбо 11x11 см) і жоўты, карычневы ці зялёны колер. 
Даследчыца лічыць, што ў дэкаратыўнай кампазіцыі 
падлогі храма быў выкарыстаны трохколеравы шах
м аты  набор. Пліткі маюць розную таўшчыню: 2—2,3 см 
(24 фрагменты); 2,5—2,7 см (26 фрагментаў) і 1,3— 
1,5 см (2 фрагменты). На іх захаваліся рэшткі вапна- 
вай рошчыны і каляровай эмалі. На думку І.Ганецкай, 
іх выраблялі не больш за два майстры4.

Пры раскопках храма-пахавальні ў Полацку знайш- 
лі розныя пліткі: квадратныя, маленькія трохкутныя і 
фігурныя (у форме дугаў рознай шырыні), пакрытыя 
жоўтай, зялёнай і чорнай паліваю. Гэта ўнікальны на 
тэрыторыі Беларусі храм, дзе нароўні з пліткамі для 
пакрыцця падпогі ўжывалася тоўстае шкло — смаль
та (пласціны таўшчынёй ад 0,6 да 0,8 см — квадраты, 
трохкутнікі і палоскі). Кавалкі смальты маюць розны ко
лер: чорны, чырвона-карычневы, жоўты і зялёны. За не- 
калькі сезонаў раскопак гэтага храма археолагі сабралі 
больш за 43 кг разнастайнай смальты5. Яе фрагменты 
былі выяўленыя і ў іншых раёнах Полацка, а таксама 
ў Віцебску, што сведчыць пра тое, што мазаічныя пад- 
логі былі і ў іншых храмах XII ст.

Разнастайныя паліваныя пліткі для падлогі знойдзе- 
ны пры вывучэнні яшчэ двух полацкіх храмаў: на вуліцы 
Горкага і Спаскай царквы. Асаблівую цікавасць уяўля- 
юць полацкія пліткі з раскопак Верхняга замка. Пакры- 
ты яны шэрай палівай з нанесенымі на яе каляровы- 
мі кружочкамі6. Бакі многіх вырабаў скошаныя — гэта 
дапамагала ім лепей трымацца на вапнавай рошчыне.

У 1928 г. пад час раскопак Барысаглебскай цар
квы Бельчыцкага манастыра І.Хозераў выявіў фраг
мент падлогі з керамічных паліваных плітак. Падпога 
з квадратных плітак захавалася ў дыяканніку і частко-

г   і _  Плитки с гл-.лл _  Плитки с утраченной
^—-1 ~ глазурью КУЙЯ “ глазурью

Вялікі сабор Бельчыцкага манастыра ў Полацку. 
Фрагмент керамічнай падлогі.
Раскопкі І.Хозерава ў 1928 г.

Пасля таго як быў узведзены каменны храм, 
будаўнікі здымалі рыштаванні, завяршалі роспіс 
царквы фрэскамі і толькі потым рабілі падлогу з 
керамічных плітак альбо смальты. Невядома, ці 
ўваходзілі майстры па вырабе паліваных плітак 
у склад будаўнічай арцелі. Выраб і абпал у печы 
керамічных плітак маглі зрабіць і цагельнікі, але 
выраб палівы для пакрыцця паверхні плітак быў 
непасрэдна звязаны з вытворчасцю бранзале- 
таў і іншых шкляных вырабаў.

Выраб паліваных плітак патрабаваў даволі 
высокага ўзроўню тэхналогіі рамеснай вытвор- 
часці. Пліткі ўсіх тыпаў рабілі ў драўляных фор
мах з якаснай пластычнай вогнетрывалай гліны. 
Каб нанесці на вонкавую паверхню вырабу палі- 
ву нейкага аднаго колеру, яго пры абпале пер- 
шапачаткова разагравалі. Потым у спецыяльных 
гліняных тыгельках-льячках расплаўлялі паліва- 
ную масу. Патрэбную тэмпературу (каля 1000°) 
атрымлівалі з дапамогаю меха, які заканчваўся 
глінянай трубкай. Затым рэдкай, амаль вадкай 
палівай пакрывалі верхні вонкавы бок пліткі. Каб 
паліваная паверхня пліткі была роўнаю, без шчы- 
лін, што маглі ўтварыцца ў выніку рознай хуткас- 
ці астывання глінянай пліткі і палівы, агонь у гор
не змяншалі паступова9.

ва ў праходзе з яго ў алтар. Паліва галоўным чынам 
зеленавата-жоўтая, але трапляліся пліткі з цёмнай зе- 
ленавата-жоўтай і цёмна-зялёнай паліваю. Выглядае, 
што каляровай гаме ўвага не надавалася, бо ўсе пліт- 
кі ў дачыненні да колеру пакладзены выпадкова. Адна 
з іх была пакрытая ярка-чырвонай паліваю7, што свед
чыць пра мясцовую вытворчасць полацкіх плітак, бо 
чырвань — прыкмета браку пры абпале. Керамічныя 
пліткі былі пакладзеныя на цамянкавай вапнавай пра- 
слойцы таўшчынёю 7—8 см.

Вядомыя выпадкі, калі паліваныя пліткі ў мурава- 
ных будынках выкладалі не на вапнавай рошчыне, а 
на гліне. У адной з цагляных прыбудоў XII—XIII стст. 
да Полацкай Сафіі В.Булкін прасачыў рэшткі падлогі з 
квадратных плітак (14x14 см), пакладзеных на гліне8.

Пліткі, падобныя да полацкіх, выкарыстоўвалі для 
аздаблення падлогі ў храмах старажытнага Смален- 
ска. Паміж двума старажытнымі цэнтрамі крывічоў існа- 
валі шчыльныя сувязі. Пасля таго як у 1180-х гг. полац- 
кая архітэктурная школа спыніла сваю дзейнасць, яе 
дойліды перайшлі працаваць у Смаленск. Туды, відаць, 
падаліся і цагельнікі, пра што сведчаць падобныя зна- 
кі на плінфе, магчыма, там маглі з ’явіцца і майстры 
па вырабе паліваных плітак, у тым ліку паліхромных. 
Так, пад час раскопак сабора Траецкага манастыра на 
Клоўцы ў Смаленску акрамя зялёных, жоўтых ды чор- 
ных паліваных квадратных ці трохкутных плітак зной- 
дзеныя кавалкі вузкіх фігурных плітак, пакрытых зя
лёнай або чорнай паліваю, на версе якой ёсць жоўтыя

кружкі дыяметрам 1,5— 1,8 см. Маецца таксама кава- 
лак пліткі з жоўтай паліваю і зялёнымі кружкамі10. Ана- 
лагічныя паліхромныя пліткі сустрэліся ў ходзе раскопак 
царквы на Акопных могілках. Тут знайшлі доўгую вуз- 
кую плітку, пакрытую жоўтай паліваю з зялёнымі круж
кам!, на якой маюцца трохкутныя ў плане паглыбленні 
да 1 см. У іх засталіся рэшткі рошчыны, якая стварала 
белыя трохкутнікі на жоўтым фоне11.

Цікавыя паліваныя пліткі падпогі знойдзены ў Віцеб- 
ску. Яны маюць стрэлападобна-рамбічную і трохкутную 
форму. Таўшчыня 2—3 см, бакавыя грані скошаныя для 
замацавання іх у рошчыне, рэшткі якой захаваліся на 
плітках. Пліткі пакрытыя паліваю ярка-жоўтага і травяні- 
ста-зялёнага колеру. Магчыма, яны аздаблялі падлогу 
царквы Св. Міхаіла на Верхнім замку (не захавалася)12. 
Рэканструкцыю выгляду падлогі, а таксама інтэр’ераў 
храма прапанаваў Л.Калядзінскі13.

У XII ст. у сувязі з пашырэннем у Беларусі мурава- 
нага будаўніцтва паліваныя пліткі ў мураваных пабудо- 
вах цалкам замяняюць смальту, з іх выкпадаюць падло
гу і ў драўляных будынках. Значная колькасць розных

Раскопкі М.Каргерам рэш так тураўскага храма. 
На здымку бачны фрагмент падлогі 
з керамічных плітак.

па форме керамічных паліваных плітак знойдзеная пад 
час раскопак у старажытным Пінску. Большасць плітак 
не мае слядоў рошчыны і толькі на 10 Зкзэмплярах 
заўважаюцца слабыя прыкметы вапны. Сярэ$яя таў- 
шчыня вырабаў — 2,1—2,6 см, зрэдку 3,5 см. Усе пліт- 
кі пакрытыя жоўтай, карычневай і зялёнай сіалівай. Да- 
следчыкі прапаноўваюць 30 варыянтаў розяых плітка- 
вых камбінацый для выкладання керам*ічнага ўзору 
падлогі14.

Вялікая колькасць паліваных плітак жоўтага, зя- 
лёнага, карычневага і нават чырвонага колеру была 
знойдзена П.Лысенкам у працэсе раскопак Тураўскага 
храма XII ст. Яны мелі квадратную форму (11x11 см) і 
таўшчыню 2 см. На тыльным баку зрэдку ёсць клеймы 
ў выглядзе кола, крыжа ў коле, перакрыжаваных ліній 
ды інш. Яшчэ раней М.Каргер знайшоў фрагмент кера- 
мічнай падпогі ў інтэр’ерах Тураўскага храма.

Паліваныя пліткі падлогі былі выяўленыя па-за ме
жам! будаўнічага комплексу ў Друцку і Лагойску. Друц- 
кія пліткі квадратнай формы (9x9 см) пакрыты жоўтай 
ці зялёнай палівай, сляды вапны адсутнічаюць15. У 
1999 г. В.Ляўко знайшла паліваную плітку падлогі ў смет- 
ніку на тэрыторыі княжацкага двара, а таксама паліва- 
ную плітку падлогі з драўлянай царквы Прасвятой Бага- 
родзіцы16. Жоўтая паліваная плітка з Лагойска не мае 
рэштак рошчыны. Яна квадратная (8x8 см) і мае таў- 
шчыню 2 см. Г.Штыхаў лічыць, што такімі пліткамі вы- 
сцтал! падлогу ў драўлянай царкве17. Падобныя пад- 
логі рабіліся на глінянай аснове.

Цікавыя паліваныя вырабы рабілі гарадзенскія 
майстры. Гэта разнастайныя па форме пліткі для пад- 
логі, пліткі і керамічныя місы для аздобы фасадаў му
раваных будынкаў.

Шмат фрагментаў маёлікавай падпогі з паліваных 
керамічных плітак знайшоў М.Варонін, калі вывучаў 
рэшткі Ніжняй царквы ў Гродне. Поўную рэканструкцыю 
малюнка падлогі з гэтага храма зрабіла М.Малеўская. 
Падпога складалася з набору жоўтых, зялёных і карыч- 
невых квадратных плітак, выкладзеных у шахматным 
парадку. Найбольшую цікавасць уяўляла яе цэнтраль- 
ная частка. Даследчыца адзначала, што пліткі падпо- 
гі ў Ніжняй царкве (яна стаяла некалі на гарадзенскім 
дзядзінцы) — адны з самых старажытных сярод за- 
хаваных маёлікавых керамічных набораў таго часу18.

Вялікую колькасць паліваных керамічных плітак са- 
браў аўтар артыкула пад час раскопак Старога замка 
(265 фрагментаў і цэлых экзэмпляраў). Іх каляровая га
ма розная. Сустракаюцца вырабы жоўтага, салатавага, 
зялёнага і карычневага колераў. Таўшчыня плітак 1,8— 
3 см. Пераважаюць квадратныя пліткі розных паме- 
раў: 12,8x12,8 см; 13x13 см; 13,3x13,3 см; 16,8x16,8 см; 
17,5x17,5 см. Ёсць кавалкі фігурных плітак склада- 
най формы19. На рабры адной з плітак бачны рэльеф- 
ны знак, які нагадвае знакі на плінфе. Бакі некаторых 
плітак сколатыя, пэўны шэраг экзэмпляраў мае сляды 
вапнавай рошчыны знізу і на рэбрах. Абпал некаторых 
плітак кепскі — пра гэта сведчыць чорная палоска не- 
дапаленай гліны пасярэдзіне вырабаў. Большая част-

Ніжняя царква ў Гродне. Фрагмент маёлікавай  
падлогі пад купалам храма. Паводле М.Вароніна.

ка плітак, калі меркаваць па іх форме і памерах, відаць, 
высцілала падлогу Ніжняй царквы. М.Варонін вылучыў 
17 узораў керамічных плітак у аздабленні падлогі гэта- 
га храма20. Аднак магло быць і так, што частка зной- 
дзеных аўтарам плітак складала маёлікавую падлогу 
княжацкага хорама, які таксама месціўся на дзядзінцы.

Рэшткі маёлікавай падлогі прасачыў І.Чарняўскі ў 
часе даследавання гарадзенскай Прачысценскай цар
квы XII ст. Пліткі мацаваліся на аснове з вапнавай ро- 
шчыны, якая месцілася на глінянай падсыпцы. Асноў- 
най формай плітак у маёлікавым малюнку стаў квад
рат. Жоўтыя, зялёныя і карычневыя пліткі размяшчалі- 
ся ў шахматным парадку такім чынам, што каляровыя 
сцяжынкі падыходзілі пад вуглом 45 градусаў да восяў 
царквы. Варта адзначыць, што малыя квадраты падло- 
гі (18x18 см) Прачысценскай царквы XII ст. часам на- 
біраліся з дзвюх трохкутных плітак21.

Найбольш раннія выпадкі ўжывання набору квадра
та з дзвюх трохкутных плітак зафіксаваныя ў ходзе рас- 
копак раманскага храма першай паловы XI ст. у Гнез- 
не (Польшча). Некаторыя іншыя формы плітак з Пра
чысценскай і Ніжняй цэркваў таксама маюць аналагі ў 
вышэйзгаданым гнезненскім храме. Вылучаецца сваім 
характарам мазаічны малюнак падлогі ў падкупальнай 
прасторы, дзе ў аснову кампазіцыі пакладзеныя кругі,

прычым мазаічная частка падлогі не выбіваецца з фо
ну шахматнага ўзора, што акаляе яе22.

Цікавыя пліткі падпогі знойдзеныя пад час вывучэн- 
ня гродзенскай Каложскай царквы. Першым археола- 
гам, які ў 1904 г. вывучаў гэты храм, быў П.Пакрышкін. 
На глыбіні аршына даследчык выйшаў на старую пад
логу храма, зробленую з квадратных плітак: зялёных, 
белых і чырвоных. Пры вывучэнні будаўнічага смецця 
ён выявіў невялікія квадратныя паліваныя і непаліваныя 
пліткі (чырвоныя) і кавалкі плітак з рэльефным арна- 
ментам. М.Варонін паведамляе, што інфармацыю пра 
раскопкі П.Пакрышкіна ён знайшоў у лістках з натат- 
ніка даследчыка ў архіве Інстытута гісторыі матэрыяль- 
най культуры і прыводзіць яго цытату: "30 мая 1904 г. 
открыт изразцовый пол на 1 арш. ниже нынешнего — 
крупные квадраты: зелёные, белые и без поливы (крас
ные). Это с зап. стороны с.-в. столба"23.

У 1935 г. царкву вывучаў І.Ядкоўскі, які сабраў у 
інтэр’ерах шмат паліваных плітак падлогі XII ст. Такса
ма ён прасачыў у паўночна-ўсходняй апсідзе фрагмент 
першапачатковай падлогі XII ст. Рэшткі старажытнай 
падпогі, зробленай з фігурных плітак, пакрытых зялё- 
най і жоўтай палівай, былі прасочаны і ў галоўнай апсі- 
дзе царквы. Пліткі XII ст. з Каложскай царквы вывучала 
І.Ганецкая. Гэтабылі круглыя пліткі дыяметрам 10,4см, 
якія ўстаўляліся ў кальцо знешнім дыяметрам 14,4 см, 
квадратныя 14x14 см і 26x26 см пліткі, трохкутныя

Рэканструкцыя цэнтральнай часткі падлогі 
Ніжняй царквы. Аўтар М.Малеўская.

зялены 
| парычнебы 

]] без палібы

Рэканструкцыя фрагмента маёлікавай падлогі 
Прачысценскай царквы ў Гродне.
Паводле І.Ганецкай.

15x15x25 см, 14x14x19 см, 26x26x34 см. Трохутныя з 
увагнутым бокам, крыжападобныя цэлыяу такія самыя 
паліваныя (падоўжаныя і папярочныя), а такзама сег- 
ментападобныя. Паводле характару керамічнага ма- 
тэрыялу даследчыца падзяляе ўсе знойдзёныя пліткі на 
дзве групы: 1) вырабы са значнымі дамеіі^амі буйной 
і сярэдняй жарствы, роўным абпалам -е  ад чырвона- 
га да малінавага колеру; 2) вырабы з нязначнай коль- 
касцю жарствы і слабым абпалам. Колеры ўсіх плітак 
трапецападобныя: ад малочна-белага да ярка-жоўтага 
і ад жаўтавата-зялёнага да цёмна-зялёнага. Ёсць пліт- 
кі карычневага колеру24.

Паліваныя керамічныя пліткі ў XII ст. рабілі ў Нава- 
градку. Некалькі жоўтых паліваных плітак (4x4 см) ды 
прамакутных, а таксама кавалкі дзвюх зялёных палі- 
ваных плітак таго часу знайшла Ф.Гурэвіч, калі дасле- 
давала драўляныя пабудовы Вакольнага горада25. Усе 
яны зробленыя з чырвонай гліны.

Рэшткі падлогі, выкладзенай паліванымі розна- 
каляровымі керамічнымі пліткамі, выявіў пры раскоп
ках Барысаглебскай царквы XII ст. у 1965 г. М.Каргер. 
Паліваныя пліткі для падлогі знайшоў аўтар артыкула 
ў 1988 г., калі вывучаў падмуркі гэтай царквы (62 ка- 
валкі і 11 цэлых экзэмпляраў). Формы плітак стандарт- 
ныя: блізкія да квадрата 9x9,5 см; 8,5x9,5 см, квадрат- 
ныя 12,5x12,5 см і трохкутныя 8,5x8,5x12,5 см (6 штук). 
Таўшчыня плітак вагаецца ад 1,5 да 2,2 см. Бакі амаль 
усіх вырабаў скошаныя ўнутр. Тарцы добра апрацава- 
ныя і гладкія. Амаль на ўсіх маюцца рэшткі вапнавай

Фрагмент маёлікавай падлогі Прачысценскай царквы ў Г родне. Раскопкі і фота І.Чарняўскага.

Фрагмент падлогі X II ст. Барысаглебскай царквы  
ў Навагрудку. Раскопкі М .Каргера.

рошчыны, часам разам з цамянкай. Мяркуючы па сля- 
дах пяску, сырыя керамічныя пліткі перад абпальван- 
нем сушылі на пясчанай падсыпцы. Усе пліткі выкана- 
ныя са старанна падрыхтаванай гліны без дамешкаў 
жарствы. Знойдзеныя рэчы пакрытыя палівай жоўта- 
га, зялёнага і карычневага колераў. У 11 выпадках зя- 
лёная паліва пакладзеная паверсе жоўтай, у адным — 
карычневая паверсе зялёнай. Падобны "почырк" быў 
у полацкіх майстроў, калі першапачаткова клалі цём- 
ную эмаль, а потым — жоўтую26.

Даследчыкі, якія дэталёва вывучапі керамічныя пад- 
логі ў каменных будынках, адзначаюць, што ў большасці 
выпадкаў пры іх насціле пліткі ўтаплівалі ў пласт густой 
вапнавай рошчыны, пакладзенай на шчыльны роўны 
грунт асновы. Каб лепей замацаваць керамічныя пліткі 
ў рошчыне, бакі шмат якіх былі скошаныя і мелі часам 
борцік, што выступаў па краі тыльнага боку27.

Даследаванні паказалі, што хімічны склад палівы 
плітак аднолькавы ў розных гарадах і складаецца са 
свінцова-крэменязёмнага шкла. Тэхналогія яго выра- 
бу была простая, а счапленне палівы з керамічнай па- 
верхняй пліткі вельмі трывалае28. Гэтаму спрыяла і тое, 
што ў XI—XIII стст. насілі мяккі скураны абутак без аб- 
цасаў (яны з’явіліся толькі ў XVI ст.).

Плітка падлогі з рэльефным арнаментаг 
знойдзеная ў Каложскай царкве 

П.Пакрышкіным.

На нашу думку, XIII ст. можна датаваць тоўстыя непа- 
ліваныя пліткі (19,5x19,5x4,2 см), знойдзеныя П.Пакрыш- 
кіным і І.Ядкоўскім у культурным пласце над узроўнем 
падлогі XII ст. у Каложскай царкве. Іх паверхня пакры- 
тая выступаючым рэльефным крыжападобным арна- 
ментам. Варта адзначыць, што дакладнага аналага та- 
кім пліткам мы не ведаем, і на тэрыторыі Беларусі па- 
добныя пліткі, акрамя Каложы, больш нідзе не знойдзе
ныя. Толькі на тэрыторыі Украіны (у Галічы) выяўлены 
рэльефныя керамічныя пліткі. Даследчыкі лічаць, што 
гэта ўплыў раманскага мастацтва29. Паколькі рэльеф
ныя непаліваныя пліткі знойдзеныя ў будаўнічым смец- 
ці вышэй за ўзровень першапачатковай падлогі хра
ма XII ст., можна меркаваць, што яны могуць адносіц- 
ца да XIII ст. Бліжэйшы аналаг — кафедральны сабор 
у Вільні, дзе выяўленыя рэшткі падпогі з рознакаляро- 
вых маёлікавых плітак з арнаментам на вонкавай па- 
верхні. Іх памеры 17x17 см, 12,2x12,2 см, 11x11 см, а 
таўшчыня 4—6 см. Літоўскія навукоўцы датуюць іх дру
гой паловай XIII ст.30.

З ’яўленне плітак для падлогі з рэльефным арна
ментам у Вільні і Горадні можна растлумачыць уплы- 
вам раманскай і гатычнай архітэктуры ў XIII ст. на тэ
ты рэгіён. Непаліваныя і паліваныя пліткі з невысокім 
рэльефным малюнкам уласцівыя для некаторых поль- 
скіх помнікаў канца XII — пачатку XIII ст.31.

Такім чынам, пасля пашырэння хрысціянства на бе- 
ларускіх землях у XI—XII стст. тут будуюцца драўляныя 
і каменныя храмы, якія мелі запазычаны з Візантыі но
вы тып падпогі — зроблены альбо з керамічных паліва- 
ных плітак, альбо ў выглядзе мазаікі, складзенай з каля- 
ровых кавалачкаў шкла (смальты). Першая такая пад
лога на нашых землях, зробленая з керамічных плітак 
на вапнавай рошчыне, аздабляла Полацкую Сафію. У 
XII ст. керамічныя падлогі з’явіліся не толькі ў камен
ных храмах, але і ў драўляных цэрквах. У гэтым выпад- 
ку керамічныя пліткі выкладваліся на гліняную аснову.

Керамічныя пліткі, аздобленыя рознакаляровай 
палівай, мелі самую розную геаметрычную форму, і з 
іх выкладаліся геаметрычныя арнаменты. У першую

чаргу гэта храмы Гродна, Віцебска, Навагрудка і Пін- 
ска. Самыя багатыя фундатары не шкадавалі грошай і 
на падлогі, зробленыя ў выглядзе шкляных мазаік (По- 
лацк і Віцебск). Да XIII ст. можна аднесці падпогу Ка- 
ложскай царквы, зробленую з плітак, што мелі рэльеф- 
ны арнамент. А з надыходам гатычнага перыяду ў бела- 
рускай архітэктуры керамічныя падлогі ў XIV—XV стст. 
знікаюць і зноў з ’яўляюцца ў эпоху Рэнесансу і барока 
(XVI—XVIII стст.).

